
Kultiveringsanlegg Nes/Riveland, Hjelmeland kommune - Oversending av 
utsleppsløyve

Vi syner til søknad datert 09.03.2010 om løyve til utslepp frå landbasert kultiveringsanlegg på 
Nes/Riveland i Årdal i Hjelmeland kommune.

Fylkesmannen har no handsama søknaden. Utsleppsløyve med vilkår er vedlagt dette brevet. 
Løyvet er heimla i forureiningslova av 13. mars 1981, §§ 11 og 16. 

Dei tilhøva som er vurderte til å ha størst verknad på miljøet vert regulert gjennom 
utsleppsløyvet. Det er viktig å vere merksam på at konsesjonsinnehavar pliktar å halde 
utsleppa på eit slikt nivå at ein unngår unødig ureining, jf. forureiningslova §7. Ved vurdering  
av kva som vert rekna som unødig skal det leggast vekt på om skade på naturen kan 
reduserast med tilgjengelig teknologi innanfor rimelige kostnadsrammer. Det er også 
konsesjonsinnehavar sitt ansvar å sjå til at utslepp av stoff det ikkje blir sett spesifikke 
utsleppsgrenser for gjennom dette løyvet også vert halde på eit nivå som ikkje er til skade 
eller ulempe for omgjevnadene.

Endringar i løyvet må skje skriftleg. Dersom konsesjonsinnehavar av særlege grunnar har fått 
munnleg løyve til å midlertidig overskride det opphavlege løyvet, skal Fylkesmannen skriftleg 
stadfeste dette så snart som råd. Det er likevel konsesjonsinnehavar sitt ansvar å dokumentere 
at eit slikt munnleg løyve har blitt gitt.

Dersom verksemda vert overdrege til ny eigar skal Fylkesmannen i Rogaland ha skriftleg 
melding om dette seinast 1 månad etter eigarskiftet. Ver merksam på at eigarskifte kan 
utløyse endingar i løyvet i samsvar med forureiningslova § 18.

Merk at sjølv om visse forureiningsskader kan reknast som ei fylgje av utslepp dekka av 
løyvet, vil ikkje dette frita konsesjonsinnehavar frå erstatningsplikt eller vederlag etter 
grannelova, jf. forureiningslova § 56. 

For ordens skuld informerer Fylkesmannen om at å unnlate å rette seg etter utsleppsvilkåra er 
ei straffbar handling etter forureiningslova og straffelova.

Bakgrunn for saka
Lyse Produksjon AS er pålagt årleg å sette ut 11 500 laksesmolt i Årdalselva som 
kompensasjon for vassdragsreguleringa. Det er behov for å etablere eit nytt kultiveringsanlegg 
for å oppfylle dette kravet. Grunna mogleg endra kultiveringsstrategi vert det søkt om eit 
høgare produksjonsnivå og dermed også eit høgare utsleppsnivå. 



Side 2 av 3

Grunngjeving for avgjerda
Dette løyvet regulerer i hovudsak utslepp av organisk materiale, suspendert stoff, 
kjemikaliebruk, avfallshandtering og støy. Isolert sett er slike utslepp uønskte for nabolag og 
for resipientane.

Forbruket av fôr til anlegget er oppgitt til å vere ca 840 kg årleg. Avløpsvatnet vil gå til 
Årdalselva som renner ut i Årdalsfjorden i Hjelmeland kommune. Forventa utslepp er relativt 
lite frå eit anlegg av denne storleiken, og vi reknar med at elva har stor nok vassføring til at 
utsleppet ikkje vil endre tilstandsklassen for elva. Fylkesmannen set likevel krav til reinsing 
av avløpet. Som eit krav til reinseeffekt skal ein redusere innhaldet av organisk materiale med 
minst 20 %, og innhald av suspendert stoff (SS) med minst 50 %.

Reinseeffekten må dokumenterast ved jamlege målingar av inn- og utløpsvatn. Vilkåra 
nemner nokre minimumsparameter og —frekvensar. Det er berre målingane som er nemnd i 
vilkåra som må analyserast av akkreditert laboratorium. 

Dette løyvet avgrensar ikkje på nokon måte andre, privatrettslege nærings- eller 
grunneigarrettar nokon måtte ha i omsøkt område. Ev. etablering og oppstart av omsøkt 
produksjon bør difor berre skje dersom søkjar elles har sikra at det ikkje er konflikt med andre 
private rettar.

Vedtak
Med heimel i § 11, jf. § 16 i ureiningslova frå 13. mars 1981 nr.6, gir Fylkesmannen i 
Rogaland med dette Lyse Produksjon AS, løyve på nærare vilkår til utslepp til luft og vatn frå 
eit kultiveringsanlegg for laks:

Lokalitet og 
kommune

Konsesjons 
nr. 

Type anlegg Årsproduksjon, 
totalt tal fisk

Kartreferanse 
anlegg UTM

Nes/Riveland R HM0702 Stamfiskoppbevaring,
klekkeri og
settefiskproduksjon

12 500 smolt
16 000 1-
somrig
20 liter rogn 

Ø 347035, N 
6559288

Gebyr for saksbehandling
Det går fram av forureiningsforskrifta kapittel 39 - Gebyr til statskassen for arbeid med løyver 
m. v. - at det skal fastsetjast gebyr for arbeid med nye løyver, jf § 39-4.

Fylkesmannen har sett gebyr for arbeid med vedlagte løyve til lågaste gebyrsats som er kr. 
19.200,-. Gebyret vil bli kravd inn av Klima og forureiningsdirektoratet(Klif).

Ettersom betaling av gebyr er pålagd ved forskrift og Fylkesmannen nyttar lågaste gebyrsats 
kan mogleg klage på fastsett gebyr ikkje føra fram.

Klagerett
Løyvet kan påklagast til Klif av partar i saka eller andre med rettsleg klageinteresse innan tre 
veker frå melding om vedtaket er motteke. Mogleg klage skal opplysa om kva klagen gjeld, 
og den eller dei endringane ein ønskjer. Klagen bør grunngjevast og andre opplysingar av 

verd for sakshandsaminga bør nemnast. Klagen skal rettast til Klif og sendast Fylkesmannen i 
Rogaland.

Med helsing

Marit Sundsvik Bendixen Trond Erik Børresen
ass. fylkesmiljøvernsjef fiskeforvaltar

Vedlegg
Utsleppsløyve

Saksbehandlar:  Trond Erik Børresen  
Saksbehandlars  telefon:  51 56 89 07
E-post:  trond.erik.borresen@fmro.no


